
DARASA LA SABA



KISWAHILI


MUDA: SAA 1 DAKIKA 40

Soma vifungu vifuatavyo. Vina nafasi 1 - 15. Kwa kila nafasi umepewa majibu manne. Chagua jibu lifaalo
zaidi.
Hapo awali, adinasi walikuwa na __1__ kuwa dunia ni tambarare. __2__ wengi waliamini kuwa jua __3__
husafiri kutoka mashariki hadi machweo. __4__ dunia __5__ ulimwengu wataalamu na wasafiri wakaja __6__ kuwa
hii ilikuwa ni imani ya __7__ __8__ hakukuwa na hata chembe cha ukweli.

1.A. dhania	B. dhaana	C. dhana	D. dhiha
2.A. Aidha	B. Lakini	C. Mighairi	D. Laiti
3.A. nayo	B. ndiyo	C. naye	D. nalo
4.A. mwa	B. ya	C. kwa	D. na
5.A. walipoutalii	B. walipoitalii	C. walivyoutalii	D. waliyoutalii
6.A. kung’atuka	B. kung’amua	C. kuhisi	D. kubandua
7.A. kupotoa	B. kupotoka	C. kupotosha	D. kupoteza
8.A. au	B. ila	C. ima	D. wala

Kaski __9__ malkia mrembo __10__ kando ya mlima mkubwa __11__ alipotoka kubarizi __12__ kupunga
unyunyu, aliketi __13__ digali ya kuko mdomoni huku __14__ mandhari ya miliki __15__.

9.A. ya	B. la	C. wa	D. cha
10.A. lilisimama	B. ilisimama	C. alisimama	D. lilijitwika
11.A. vile	B. mle	C. hivyo	D. kila
12.A. kama	B. pasipo	C. au	D. ndiye
13.A. kwenye dohani	B. kwenye roshani	C. kwenye sebuleni	D. kwenye darini
14.A. akijitazama	B. akitazamia	C. akitazamana	D. akijitazamia



Kutoka swali la 16 - 30, jibu kila swali
kulingana na maagizo
16.	Akisami 4/5huandikwa
A. Humusi tano	B. Humusi nne
C. Robo tano	D. Thuluthi nne

17.	Mtoto huyu hupenda mchezo mno,
nimemtuma dukani kazama _______
A. zaa	B. mm
C. zii	D. jii

18.	Dada yake baba ni ____
A. wifi	B. mama mkubwa
C. shangazi	D. shemeji

19.	Viatu vikiwa zaidi ya viwili huwa tunasema
__________ la viatu.
A. chozi	B. robota
C. jozi	D. koja

20.       Udogo wa mwizi ni
A. kajizi                       B. kamwizi
C. kijizi                        D. jizi

21.       Unajifanya kipofu kama ________ ndio
huoni yanayotendeka.
A. bata
B. jongoo
C. jogoo
D. chongo

22.       Umbo hili ni lipi?

A. Pembe tatu
B. Pembe tatu sawa
C. Pembe tatu mraba
D. Pembe tatu pacha

23.	Andika kinyume
Jana jioni niliondoka.
A. Jana asubuhi niliondoka
B. Jana jioni nilirudi
C. kesho jioni nitaondoka
D. kesho asubuhi nitarudi

24.	Ipi maana ya;
Angalitubu angaliokolewa.
A. Kutubu kwake kulitanguliwa na wokovu
B.Alitubu bali hakuokolewa
C. Hakuokolewa kwa sababu hakutubu
D. Aliokolewa kwa sababu alitubu





A. I-ZI                         B. U-U
C. I-I                           D. U-ZI

28.       Chagua usemi taarifa wa
“Njoo nikupe wasia,” Mzee alimwambia
mwanawe.
A. Mzee alimwambia mwanawe amwendee ili
ampe wasia.
B. Mzee alimwambia mwanawe aje apewe
wasia.
C. Njoo nikupe wasia mzee alimwambia
mwanawe.
D. Mzee alimwambia mwanawe aje ampe

wasia.
25.	Malipo ya kwanza ya kununulia kitu huitwa

A. fidia	B. ushuru
C. arbuni	D. depositi

26.	Tegua kitendawili
Nikimpiga mwanangu hulia mimi.
A. Ngoma	B. mvua
C. Kitunguu	D. Kinu

27.	Nomino waya iko katika ngeli ya

29.       Chagua methali inayohimiza kuwa na bidii
A. Nyani haoni kundule huona la mwenziwe
B. Baniani mbaya kiatu chake dawa.
C. Mzigo wa mwenzio ni kanda la usufi
D. Mgaagaa na upwa hali wali mkavu

30.       Anayetunga shairi ni ____
A. malenga                   B. msenga
C. mtunzi                     D. mhariri


Soma taarifa ifuatayo kisha ujibu maswali 31 - 40
Polepole jua lilikuwa linaanza kutua. Mahali pa joto la mchana sasa palikuwa panachukuliwa na kibaridi cha
kuburudisha. Hivi karibuni ndege na wanyama wangeanza kutoka mafichoni mwao ili kujitafutia riziki.
Ingawa walikuwa na uchovu mwingi na njaa kubwa, muhimu zaidi ni kwamba Sadiki na Rehema walikuwa na
wazo la jinsi ambavyo wangerudi nyumbani.Vile vile walikuwa na hofu kwa sababu ya giza lililokuwa likitishia kuwavamia.
Walipoondoka nyumbani kwao walikusudia kuchezacheza karibu tu lakini baadaye wakajipata wamefika
shambani. Huko walifurahia kufukuza parare walegevu na kufuma kwa vishale vyao vijusi vilivyotoka mashimoni kuota
jua. Mara nyingine waliwapurukusha ndege waliokuwa wakila mtama na kuwafukuza huku na huku katika furdha za
kitoto. Kwa sababu sasa umande na ukungu mzito zilikuwa zimekwisha, waliweza kuingia mbugani. Huko walifurahia
kupiga panda ndege wengi waliokuwa wakirukaruka kwa makundi. Wakati mwingine waliweza kugutusha visunguni
na kuvifukuza mpaka walipotelea kwenye manyasi makubwa na vichaka.
Mara walijiona kwenye msitu! Ghafla bin vuu wakasimama. Rehema akamwuliza Sadiki, “Tuko wapi sasa?”
‘Sijui’, Sadiki akajibu. ‘Naona tumepotea’, Sakata akaongeza. ‘Kweli’? Sadiki akaongea kwa mshangao. Wakashikwa
na wasiwasi wa kupotea na hofu ya giza lilikuwa linaingia kwa kasi. kelele za furaha zikakoma ikabaki kulaumiana tu.
Rehema alikuwa ameshasikia hadithi nyingi juu ya mazimwi na majitu ya kutisha yaliyorandaranda msituni
usiku. angalikumbana nayo! Ijapokuwa hata Sadiki amesikia habari hizo lakini hayo siyo yaliyoshughulisha akili yake
wakati huo. Aliwaza je, mnyama kama simba, ndovu, kifaru, fisi au chui akitokea. Mara wazo likamjia akasema,
“Tupande mtini!” “Mimi sipendi hata kidogo” Rehema akasema, ‘Kwa nini?” Sadiki akauliza. Jee kama kuna
............................ 	’
Mara kwa ghafla sauti ya mti unaoanguka karibu nao ikasikika. Wote wakawa wanashinda kuuparanga mti
uliokuwa karibu nao. Kwa bahati mbaya, Rehema kabla ya kufika popote akateleza na kuanguka chini. Bila kukawia
akajizoazoa na kujaribu tena, lakini wapi! Mwili wote umelegea akabaki kulialia akimwomba Sadiki akapiga ukemi
kwa furaha. Rehema, Rehema, usijali! Akashuka haraka, haraka. Alipofika chini tu akamshika Rehema mkono
akamwambia “twende.”

Kumbe vile Sadiki alikuwa ameona ishara si mbali sana na mahali walipokuwa. Akajua kwamba walikuwa
karibu na mahali kwenye usalama. Walipofika wakawakuta wanaume watatu wanachoma nyama.
Kubisha kwao, kuliwagutusha wawindaji hawa lakini walipoona kwamba watu waliokuwa wakikaribia kambi
yao walikuwa ghulamu wawili. Sadiki na Rehema wakaamua kwamba hakukuwa na hatari yoyote. Hata hivyo ili
kuhakikisha kabisa mwindaji mmoja alimshika Sadiki na kumuuliza, mnafanya nini huku? “Tunatembea tu, akajibu”
“Mnatembea! Mwindaji akashangaa na kuzidiwa na kimako. Halafu kama umeme mwindaji mwingine aliruka
na kufyatuka kama mtego na kumshika Rehema. Kuona anakikodolea macho kifo akatoa ukemi mkali. Yule mwindaji
akamwambia sema! Katika mvutano na mfarakano huo kwa bahati watoto wakaponyoka na kupotelea gizani huku
wakipiga kamsa. Mayowe hayo yaliwagurusha walinda wanyama waliokuwa wamepiga kambi karibu na mahali hapo.
Walinda wanyama hao wakafuata mayowe na kukutana na Rehema na Sadiki waliokuwa wakifukuzwa na
wawindaji . Kidogo wakasikia mishindo ya miguu ikija. Wakajitayarisha na kuwavamia.

31.	Giza lililokuwa likitishia kuwavamia ina maana
gizalilikuwa
A. limeisha ingia na kutoweka
B. halijaingia na bado lilkuwa mbali
C. limeingia na lilikuwa limepita
D. halijaingia lakini lilikuwa karibu kuingia
32.	Sadiki na Rehema waliondoka kwao wakati
gani?
A. Asubuhi baada ya ukungu na umande
kutoweka
B. Jua lilipokuwa likitua kabla ya umande wa
ukungu kutoweka
C. Asubuhi kabla ya ukungu na umande
kutoweka
D. Jua lilipokuwa kali baada ya umande na
ukungu kutoweka
33.	Ni kifungu gani ambacho ni sahihi juu ya
Rehema na Sadiki wakati walipoondoka
kwao nyumbani?
A. Walijua wangecheza mbugani
B. Hawakujua wangefika msituni
C. Hakuwa na mpango wowote
D. Walipanga kufika shambani
34.	Rehema na Sadiki walikuwa na silaha gani?
A. Panda, mkuki na mishale
B. Panda, mkuki na upinde
C. Panda, upinde na mshale
D. Panda, mishale na rungu
35.	Vijana hawa wawili walilaumiana kwa sababu
A. walikuwa wamepotea na hawakujua la
kufanya
B. Giza lilikuwa likiingia na wanyama
wanatoka mafichoni
C. Kelele za furaha zilikuwa zimekoma
D. Msitu ulikuwa na mazimwi na majitu

36.       Alipofika kileleni Sadiki alipiga ukemi wa
furaha kwa sababu
A. alikuwa amemshinda Rehema
B. aliona kambi la walinda wanyama
C. aliona moto ukiwaka
D. aligundua maficho ya wawindaji haramu
37.       Wawindaji hawakugutuka sana walipowaona
Rehema na Sadiki kwa sababu
A. Sadiki na Rehema walikuwa na marafiki
zao
B. Waliona Sadiki na Rehema walikuwa
watoto
C. Walidhani Sadiki na Rehema walitaka
nyama
D. Sadiki na Rehema walikuwa
wamenyemelea bila yao kujua
38.       Kwa nini mwindaji mwingine alimrukia na
kumshika Rehema?
A. Alitaka kujua ukweli
B. Alitaka asitoroke
C. Alitaka kumwua
D.Alitaka asipige kelele
39.       Leo labda wangalikumbana nayo! Hii ina
maana ya kwamba
A. walikutana nayo
B. hawakukutana nayo
C. wasingeweza kukutana nayo
D. wangeweza kukuktana nayo
40.       Kwa nini mayowe yaliwagutusha walinda
wanyama?
A. Hawakutarajia watoto msituni
B. Walijua watoto wanafukuzwa na
wawindaji
C. Watoto walikuwa wameshambuliwa na
wanyama
D. Walikuwa hawana silaha yoyote

Soma habari ifuatayo kisha ujibu maswali 41 - 50
Kule kwetu mvua kubwa ya mwaka yaani masika huanza mwezi wa Machi. Wakati huu mawingu huanza
kutanda na jioni watu husikia ngurumo za radi ambazo huendelea usiku kucha. Mvua mwanzoni hunyesha nyepesi
nyepesi kwa mfululizo kwa siku kadhaa. Hii ni ishara kuwa mvua kuu imeanza.
Mvua inapoendelea kunyesha kwa nguvu umeme huonekana mara ukifuatwa na radi. Wakati mwingine hupiga
juu ya miti hasa ile iliyoko milimani. Mara nyingi watu wakisimama chini ya miti kunaponyesha hujeruhiwa na hata
huweza kuuawa. Mijini radi ipigapo huharibu vitu vingi kwa mfano nyuzi za umeme na za simu na ikiwa ni usiku taa zote,
huzimika mpaka mafundi wa umeme wazitengeneze.
Baada ya majuma mawili hivi, sura ya nchi hubadilika mno. Nyasi nzuri huonekana zikinawiri. Vumbi amabalo
lilikuwa likiwasumbua watu mara hutoweka. Hali ya hewa nayo huanza kuwa baridi. Mito na maziwa huwa yamejaa
maji tele hadi pomoni na usiku vyura huhinikiza kelele zao pote. Kila kukipambazuka na jua likianza kuchomoza kwa
mbali, ndege huamka, huanza kurukaruka na kuimba kama ishara ya kumsifu Maulana.



41.	Neno kutanda katika aya ya kwanza
linamaanisha
A. Kuenea	B. Kukusanyika
C. Kuyumbayumba	D. Kuzunguka

42.	Mvua hunyesha nyepesi nyepesi mfululizo ni
sawa na
A. Mvua ya mara kwa mara
B. Mvua inayotokea kwa ghafla
C. Manyunyu manyunyu yanayoendelea bila
kusita
D. Manyunyu yanayokuja na kwenda

43.	Mvua au msimu wa mvua kubwa ni masika.
Msimu wa mvua fupi huitwa
A. Kaskazini	B. Kiangazi
C. Kipupwe	D. vuli

44.	Neno yakinawiri limetumika kumaanisha
A. yakimetameta	B. yakichomoza
C. yakistawi	D. yakinyauka



47.       Chagua methali inayoeleza aya ya kwanza
ipasavyo
A. Penye nia pana njia
B. Wapemba hawaogopi mvua kubwa
C.Asifuye mvua imemnyea
D. Dalili ya mvua ni mawingu

48.       Kwa nini ni hatari kusimama chini ya mti
wakati kunanyesha?
A. Mtu anaweza kusombwa na maji
B. Mtu anaweza kupigwa na radi
C. Mtu anaweza kuangukiwa na majani ya
mti
D. Mvua hupenya matawi ya mti

49.       Baada ya kunyesha kwa majuma mawili hivi
sura ya nchi hubadilika kwa sababu
A. Mvua husaidia mimea kukua vizuri
B. Mvua hunyesha sana na kuondoa vumbi
C. Mito na maziwa hujaa na vyura huhinikiza
kelele

D. Ndege hurukaruka na kuimba kwa furaha
45.	Kabla ya mvua kubwa kuanza

A. huwa na ngurumo na baridi
B. vyura na ndege huimba
C. nchi hubadilika
D. huwa na vumbi na ngurumo

46.	Kulingana na kifungu hiki mvua kubwa
inaweza kuwa na madhara gani?
A. Umeme hupotea na watu hupigwa na radi
B. Vumbi hukomeshwa na nyuzi za umeme
kukatika
C. Vyura hulia na ndege kurukaruka
D. Baridi kali na nyasi kumea pote

50.       Ni kauli gani kati ya hizi zifuatazo ambayo si
ishara ya mapambazuko?
A. Ndege kuimba
B. Jua kuchomoza
C. Vyura kuhinikiza kelele
D. Kuwa na hali ya baridi
